( IL-GHARGHUR )

Ir-rahal sabih tal-Gharghur huwa wiehed mill-
irhula qodma ta’ Malta. Dan ir-rahal jinsab
imxahxah fuq wahda mill-gholjiet ta’ gziritna u
hu mdawwar bi kwantita’ ta’” widien u eghliegi
fertili li fihom insibu hafna sigar li jhaddru
matul is-sena kollha peress li huma msoqgija bl-
ilma li jinzel mal-widien li semmejna. Nies li
jigu minn barra r-rahal tal-Gharghur ihobbu
hafna dan il-post ghall-kampanja sabiha ta’ dan
ir-rahal fejn jitghaxxqu bil-gmiel tan-natura u
jgawdu l-arja safja ta’ dan il-post.

Dwar l-isem ta’ dan ir-rahal - GHARGHUR
huwa semplic¢iment tagsira tal-kelma GIRGOR
jew GREGORI peress li zmien twil ilu f'dan ir-
rahal kien hawn hafna artijiet ta’ propjeta’ ta’
dan is-sinjur li kien jismu Girgor. Sew fil-pjanti
kif ukoll f'hafna kuntratti godma nsibu li dan ir-rahal kien jissemma bhala “CASA GREGO-
RIO” jew RAHAL GIRGOR u minn dan naraw li hemm xebh kbir bejn Gharghur u Girgor.

L-Gharghurin huma nies mibrumin u ruxxana kif ukoll b’sahhithom peress li jghixu dejjem
f'arja safja. Huma wkoll nies habrieka li jirsistu f'kull tip ta” xoghol u b’hekk huma jzommu
ruhhom dejjem okkupati.

Skond l-istorja, nsibu li dan ir-rahal kien dejjem mghammar bin-nies u dawn in-nies kienu
minn dejjem jahdmu u jghixu fir-raba’ u fl-irziezet. Huma kienu wkoll ikabbru l-annimali li
minnhom kienu jiehdu I-ghixien taghhom.

Dan ir-rahal fl-antik kien jifforma parti minn-Naxxar izda peress li kien hawn nies bizzejjed
biex jifforma rahal, dan gie mifrud minn-Naxxar fl-1610 u giet iffurmata l-parroéc¢a tal-
Gharghur. Bhala patrun intazghel San Bartilmew Appostlu u f'giehu giet mibnija 1-knisja par-
rokkjali li naraw illum. Ix-xoghol beda ghal habta tas-sena 1615 u tlesta fI-1638. Il-perit kien
Tumas Dingli. matul is-snin li damet tinbena l-knisja parrokkjali I-poplu Gharghuri kien juza -
knisja ta’” San Gwann 1-Battista li tinsab magenb i¢-¢imiteju.

Fir-rahal insibu hafna toroq u sqaqgien dojoq li jilwu l-hawn u ‘l-hinn skond il-htiega ta” dak iz-
zmien. Matulhom naraw kwantita’ ta” djar antiki li nbnew matul is-seklu li ghaddew u dan jix-
hduh I-istili ta’ bini ta’ dawn iz-Zminijiet ghalkemm xi ftit minnhom sofrew xi tibdiliet li saru
matul iz-Zmien.

Ma’ dan ir-rahal jaghmlu wkoll parti il-Madliena, il-Maghtab, il-Gonna, Gnien San Pawl u parti
mix-Xwieki. Insibu wkoll partijiet tar-rahal fejn inbena bini modern. Dan juri li r-rahal gieghed
jikber u b’hekk gieghed jizdid fil-popolarita’ kif ged jigrilhom postijiet ohra.

Fir-rahal saru hafna tibdiliet sew fid-djar kif ukoll fit-toroq spec¢jalment fil-Pjazza tar-rahal izda
dan tibdil sar kollu skond il-htigijiet tal-mument.

Ghalkemm dan ir-rahal ghadda minn diversi Zminijiet sew koroh kif ukoll sbieh, il-poplu
Gharghuri baqa’ dejjem miexi I-quddiem jahdem u jissielet mal-hajja maghqud bejnietu, ihallat
u jagsam bhala poplu nisrani. Jalla dan li semmejt jibqa miexi ‘l-quddiem fil-generazzjonijiet li
gejjin biex dejjem isaltan il-gid u I-progress u fuq kollox il-Barka t'Alla fuq 1-Gharghurin.

VIVA I-GHARGHUR

Lino Wittinger.

